
॥ શ્રીગુરુભ્યો નમઃ॥
॥ૐ શ્રીમહાગણાધિપતયે નમઃ॥
॥ શ્રીમચ્ચરણવૈભવાયૈ નમઃ॥

॥ શ્રીયોગીશ્વર-યાજ્ઞવલ્ક્ય-મઙ્ગલાશાસનમ્ ॥
બ્રહ્મરાત-મહાયોગિ-બૃહત્-સુકૃત-મૂર્તયે ।
સુનન્દા-સુતરત્નાય સાનન્દાયાસ્તુ મઙ્ગલમ્ ॥ ૧॥
જનની-જઠર-પ્રાપ્ત-જલજાક્ષ-દયોદયઃ ।
યોઽભૂત્ પરાત્મવેત્તાસ્મૈ યાજ્ઞવલ્ક્યાય મઙ્ગલમ્ ॥ ૨॥
કૃપાગુરુર્ગુરુર્યસ્યહ્યકરોદુપનાયનમ્ ।
વૃદ્ધવ્યાસ-પ્રસાદાત્ત-વૈદુષ્યાયાસ્તુ મઙ્ગલમ્ ॥ ૩॥
વૈશમ્પાયન-પ્રાપ્તાદૃક્-વૃજિનચ્છેદ-શક્તયે ।
વૈદેહ-વસુધાનાથ-વન્દનીયાય મઙ્ગલમ્ ॥ ૪॥
મૈથિલાસ્થ-નગસ્થૂણા-મઞ્જુપલ્લવ -કારિણઃ ।
મન્ત્રાક્ષતાઃ બભુર્યસ્ય માનનીયાય મઙ્ગલમ્ ॥ ૫॥
વૈશમ્પાયનતોઽધીતં વવામ યજુરુજ્જ્વલમ્ ।
યસ્સભાયાં તપોભાજાં યોગિવર્યાય મઙ્ગલમ્ ॥ ૬॥
સ્વશક્તિ-ખ્યાપનોદ્યુક્ત-સપ્તસૈન્ધવશાસનાત્ ।
આહર્ત્રે બડવાશ્વાનાં અર્કશિષ્યાય મઙ્ગલમ્ ॥ ૭॥
અયાતયામમામ્નાયં આમ્નાયવપુષો હરેઃ ।
અધ્યૈષ્ટ યો મુનિસ્તસ્મા અક્ષય્યં ભૂરિ મઙ્ગલમ્ ॥ ૮॥
યસ્ય ચિત્રરથઃ શિષ્યો યોગિનેતુઃપ્રસાદતઃ।
કાત્યાયનીપ્રિયાયાસ્મૈ કૃપાસારાય મઙ્ગલમ્ ॥ ૯॥
મિથિલાધિપદત્તાગ્રમાનનાય મહાત્મને ।
આહર્ત્રે સૌરભેયીનાં અધ્વરાન્તેસ્તુ મઙ્ગલમ્ ॥ ૧૦॥
પિતામહમનઃપુત્રીપરિણેત્રે પટીયસે ।
શાન્તોદ્ધાલકગર્વાય શાન્તિસારાય મઙ્ગલમ્ ॥ ૧૧॥

॥ શ્રીયોગીશ્વરયાજ્ઞવલ્ક્યમઙ્ગલશાસનમ્ ॥

દર્ભ-સ્તમ્ભ-હૃત-ગ્રીવ-દૃપ્ત-શાકલ્ય-જીવનમ્ ।
ચકાર યઃ પ્રભાવેન ચિત્રચર્યાય મઙ્ગલમ્ ॥ ૧૨॥
ઇતિ માઙ્ગલિકૈઃ  શ્લોકૈઃ

ઉપનદતઃ કણ્વમુખ્યસચ્છિષ્યાન્ ।
અનુગૃહ્ણન્ શુક્લયજુઃ -

શાખાચાર્યો મુનીશ્વરો જયતિ॥ ૧૩॥
॥ શુભમસ્તુ॥

